
CONVENIO ENTRE O INSTITUTO GALEGO DE PROMOCION ,ECON(’)MICA E A
CONFEDERACION DE EMPRESARIOS DE GALICIA PARA A XESTION DO SERVIZO DE
LICITACIONS INTERNACIONAIS

Dunha parte, Covadonga Toca Carus, en nome e representacidon do Instituto Galego de
Promocién Econdmica, en diante Igape, co NIF Q6550010J e domicilio social en Edificio
Igape, Complexo Administrativo San Lazaro, s/n, 15707 Santiago de Compostela, na sua
calidade de directora xeral. Esta facultada para este acto en virtude da delegacién de
facultades recollida na Resolucién do 18 de setembro de 2023 (DOG num. 184, do 27 de
setembro de 2023).

Doutra, Juan Manuel Vieites Baptista de Sousa, presidente da Confederacién de
Empresarios de Galicia (en diante CEG), con domicilio social na rda do Vilar, nimero 54,
15705 Santiago de Compostela (A Corufia). Actua en representacion da CEG, en virtude do
seu nomeamento como presidente por acordo da Asemblea electoral extraordinaria
celebrada o 21 de xaneiro de 2021 e das facultades emanadas do artigo 24 dos estatutos da
CEG aprobados pola Asemblea Xeral do 29 de outubro de 1991 e modificados por acordos
da Asemblea Xeral da CEG do 23 de febreiro de 2000, 29 de xufio de 2011 e 2 de xufio de
2022.

Os asinantes, na sua representacion, declaran ter a capacidade legal necesaria para
formalizar o presente documento e, para tal fin,

EXPONEN

l. Que o IGAPE é a axencia de desenvolvemento rexional de Galicia, creada como ente de
dereito publico con personalidade xuridica e patrimonio propios pola Lei 5/1992, do 10 de
xufio, para ser o instrumento basico de actuacion da Xunta de Galicia para impulsar o
desenvolvemento competitivo do sistema produtivo galego, e ten entre as suas funcidns a
de desenvolver unha actividade xeral de promocién dos valores empresariais da sua
contorna encamifiada a incentivar o nacemento e desenvolvemento de novos proxectos
empresariais e a internacionalizacidon das empresas.

Il. Que a CEG é unha organizacion privada e independente, cuxo principal obxectivo
fundacional é o fomento do sistema de iniciativa privada e a economia de mercado na
Comunidade Auténoma galega. Constituida no ano 1981 por comun acordo das catro
Confederacidns Provinciais de Empresarios, a CEG é unha entidade sen animo de lucro, de
afiliacion voluntaria e de estrutura democratica. Desde a sua creacién, a organizacion
empresarial madis representativa no ambito autondmico galego, é membro da
Confederacion Espafiola de Organizaciéns Empresariais (CEOE) e da Confederacion
Empresarial da Pequena e Mediana Empresa (CEPYME). Acta de Constitucion e Estatutos,
que foron depositados sequndo a Lei 19/1977, de 1 de abril e o R.D. 416/2015, de 29 de maio,
na Direccion Xeral de Relacidns Laborais da Xunta de Galicia.

Ill. Que a Estratexia para a internacionalizacién das empresas galegas 2021-2025,
presentada polo IGAPE inclie na sua lifia de actuacion 1 a tarefa de pofier a disposicidn das
empresas a “informacion facilitadora para levar a cabo procesos de internacionalizacién”,
incluindo nomeadamente unha ferramenta de informacién sobre licitaciéns. Un servizo
similar foi promovido no pasado pola Xunta de Galicia en colaboracién coa CEG cun

importante éxito, que lles permitiu as empresas galegas acceder a contratos internacionais
de especial relevancia que superaron os 100 M €.

IV. Que nos ultimos anos a CEG colaborou activamente nas iniciativas de desenvolvemento
econdmico e internacionalizacién de empresas promovidas pola Xunta de Galicia con
fondos europeos, como os convenios de transferencia do orzamento para a realizacién de
actividades relacionadas co EURES Transfronteirizo Norte de Portugal-Galicia dende o ano
2018 ata 2023 e o novo periodo 2024-2025.

V. Que o IGAPE comprobou que nos ultimos anos o comportamento responsable das
organizaciéns adquiriu unha importancia moi relevante, para garantir o futuro das
empresas e dos seus produtos, xa que inciden directamente nos resultados econémicos
empresariais e tamén facilitan o acceso 3&s licitaciéns desde organismos publicos nacionais
e internacionais, e mesmo a procesos de acceso de provedores en grandes corporacions
multinacionais, xa que son requiridos nunha alta porcentaxe destes procesos.

VI. Que no marco das suas respectivas competencias, e dada a estreita relacion de
colaboracion institucional da Xunta de Galicia coa CEG, acordan pofier a disposicién das
empresas con centros de traballo en Galicia unha serie de servizos e ferramentas que
permitan mellorar a competitividade das empresas e facilitar a sua internacionalizacion.

VII. O IGAPE recoiiece a CEG como a institucion mais representativa de Galicia no ambito
empresarial e, polo tanto, é a que ten unha maior capacidade de capilaridade de actuacion
para beneficiar ao maior numero de empresas, especialmente pemes e auténomos da
comunidade.

VIIl. Dada a especificidade do obxecto do convenio non procede a realizacién dunha
convocatoria publica para o desenvolvemento das actuacions debido as especiais
caracteristicas e singularidade da CEG na sua condicion de principal organizacion
empresarial de Galicia, da que forman parte as organizacidéns empresariais provinciais e
mais de 150.000 empresas, na meirande parte pemes, o que xustifica o cardcter excepcional
e as razons de interese publico, social e econdmico que aconsella a concesiéon dunha
subvencion directa para estas actuaciéns.

Motivase a utilizaciéon dun convenio para a concesion directa dunha subvencion nas razéns
de necesidade e oportunidade expostas.

Este tipo de convenio representa o instrumento adecuado de apoio aos obxectivos
estratéxicos do sector e de interese xeral pretendidos polas partes asinantes, circunstancia
que determina a dificultade de promover a concorrencia publica, para os efectos do
establecido no artigo 15.2 da Lei 1/2016, do 18 de xaneiro, de transparencia e bo goberno, nos
artigos 19 e 26 da Lei 9/2007, do 13 de xufio, de subvencions de Galicia e no artigo 40 do
Decreto 11/2009, do 8 de xaneiro, polo que se aproba o regulamento da citada Lei.

IX. Tendo en conta a coincidencia de obxectivos das duas entidades, no marco das suas
finalidades e competencias, consideran de interese traballar no desenvolvemento dunha
ferramenta dixital que informe ao tecido produtivo galego tanto de procesos publicos de
contratacién abertos, como de concursos privados de xeito sectorializado.

Polo exposto, as partes asinantes estan interesadas en colaborar para a consecucion dos
obxectivos comuns nas materias as que se fai mencidn nos expositivos precedentes e, para
ese efecto, subscriben o presente convenio de acordo coas seguintes

CLAUSULAS
PRIMEIRA.- OBXECTO

O presente convenio ten por obxecto regular a colaboracién entre a CEG e o IGAPE para
pofier a disposicidn do tecido produtivo galego unha ferramenta de informacién sobre a
apertura de concursos internacionais facilitando o acceso as empresas a contratos
internacionais derivados de procesos de licitacidn publicos e privados. A actuacion baséase
na creacion dun espazo destinado a favorecer ou acceder & informacién sobre concursos
internacionais que o empresariado galego demanda e apoialos na presentacion de ofertas
competitivas no acceso a proxectos internacionais, complementandoos cos servizos de
asesoramento dos que xa dispofien a CEG e o IGAPE.

O obxectivo é aumentar a probabilidade de éxito naquelas licitacidons as que se presentan
empresas galegas nos mercados internacionais a través da posta en marcha das seguintes
lifias de actuacién:

1. Identificacion de oportunidades de negocio da man do servizo de procura de
licitacidns.

2. Fortalecemento de capacidades e dotacion de recursos para as empresas galegas

3. Promocion das licitaciéns multilaterais no tecido empresarial galego.

Co fin de acadar a execucién dos obxectivos anteriormente descritos proponse executar a
través deste convenio as seguintes actuacions:

a) Oficina de xestion: recéllense principalmente os custos do persoal do servizo de
licitacidns e calquera outros gastos necesarios para o seu desenvolvemento, entre
outras, as actividades seguintes:

. Asesoramento, identificacion e anadlise de oportunidades de licitacions
internacionais para empresas galegas.

ll.  Captacion de novas empresas interesadas en medrar e consolidarse a través das
licitacidns internacionais.

lll.  Creacion dunha rede de contactos entre empresas e organismos internacionais
para que poidan actuar como partners ou subcontratistas das empresas galegas.
Esta rede permitira as empresas galegas acceder a novos mercados e reforzar a
sua presenza internacional.

IV.  Organizacion do “1° Meeting de empresas galegas licitantes con organismos
multilaterais” como oportunidade para dar a cofiecer os servizos que ofrecen as
empresas galegas rexistradas no servizo e establecer canles de colaboracién e
sinerxias entre si.

b) Centro de seguimento: a través da utilizacion das novas tecnoloxias e a web permitird
0 asesoramento e seguimento da actividade internacional das empresas, asi como a
identificacion de contidos de actualidade en licitacions internacionais de interese para
elas.

c) Accions formativas / informativas: onde se recollen todos os gastos necesarios para
as actividades de formacion e informacion para empresas e/ou formacion para o persoal
de SALT en materia de licitacions internacionais enfocada en aspectos de xestidn,
xuridicos, econdmicos e financeiros.

SEGUNDA.- FINANCIAMENTO E GASTOS SUBVENCIONABLES

O orzamento estimado para a execucién das actuacions recollidas na clausula primeira
ascende a douscentos vinte mil cincocentos euros (220.500,00 €) que se distribuen do
seguinte xeito:

TOTAL 2024 2025
Oficina de xestion 170.000,00 € 87.000,00 € 83.000,00 €
Centro de seguimento 16.000,00 € 14.750,00 € 1.250,00 €
Accions formativas/informativas 14.000,00 € 6.000,00 € 8.000,00 €
Subtotal IGAPE 200.000,00 € 107.750,00 € 92.250,00 €
Persoal propio da CEG dedicado ao proxecto 20.500 € 10.250,00 € 10.250,00 €
TOTAL CONVENIO 220.500,00 € 118.000,00 €| 102.500,00 €

Deste orzamento, o IGAPE financiara a contia de douscentos mil euros (200.000,00 €), con
cargo & aplicacion orzamentaria 09.A1.741A.781.0 dos orzamentos xerais da Comunidade
Auténoma Galega para os anos 2024-2025 de acordo coa seguinte distribucion:

2024 107.750,00 €
2025 92.250,00 €
TOTAL 200.000,00 €

A CEG contribuira cunha achega de vinte mil cincocentos euros (20.500,00€) cos que
cofinanciard os gastos de persoal recollidos no cadro de gastos subvencionables.

Non se entenderd incumprida a obriga de xustificacion das actuacidns obxecto deste
convenio no caso de variacions das contias previstas nas distintas partidas establecidas no
orzamento estimado nesta cldusula cando obedezan a razéns xustificadas e as actuacions
que se leven a cabo garden relacidon directa co obxecto do presente convenio e se
compensen uns conceptos con outros, conforme ao previsto no artigo 74.2 do Regulamento
da Lei 9/2007, do 13 de xuio, de subvencions de Galicia.

Sen prexuizo do anterior e sen necesidade de instar o procedemento de modificacién do
convenio, poderanse aceptar variaciéns nas partidas de gasto coa limitacién do 20%, é dicir,
admitirase como valido o gasto da cantidade maxima establecida por apartado, mais un
desvio do 20%, sempre que non aumente o importe total do gasto aprobado e que non se
desvirtlen as caracteristicas dos programas.

TERCEIRA.- GASTOS SUBVENCIONABLES

1. De acordo co previsto no artigo 29 da Lei 9/2007, do 13 de xufio, consideraranse
subvencionables os gastos que, sen admitir dubida, respondan & natureza da actividade
subvencionada de acordo coa prevision de orzamento recollida na clausula segunda e que
se realicen a partir do 1 de xaneiro de 2024 e ata o0 15 de novembro de 2025.

En ningun caso o custe de adquisicion dos gastos subvencionables podera ser superior ao
valor de mercado.

En ningun caso se consideraran gastos subvencionables, os impostos indirectos cando
sexan susceptibles de recuperaciéon ou compensacion nin os impostos persoais sobre a
renda. O imposto sobre o valor engadido (IVE) poderase considerar gasto subvencionable
cando a entidade beneficiaria acredite mediante a correspondente certificacién que se
encontra acollida ao réxime de exencidn, parcial ou total, do IVE.

2. Seran elixibles os gastos relacionados coas actuacions descritas no cadro da clausula
segunda sendo os gastos detallados os seguintes:

e Gastos de contratacidn: custos salariais (incluidos SS) das persoas contratadas ad-
hoc para o centro de seguimento de licitacions internacionais.
e Gastos do persoal propio da CEG asignado ao obxecto do convenio.
e Gastos de dotacion: materiais inventariados e funxibles adquiridos para as
actividades recollidas no convenio.
e Gastos de contratacion de servizos externos para o cumprimento dos obxectivos do
convenio.
e Gastos especificos para o desenvolvemento dunha campafa informativa e de
comunicacion.
e Desprazamentos: desprazamentos mediante transporte publico ou coche propio, en
CUXO caso sera necesaria a certificacion do secretario xeral da CEG.
e Gastos de organizacion e restauracion:
- Contratacion de relatores
- Aluguer de espazos e medios audiovisuais para a realizacion de eventos
- Contratacion xeral de medios para a realizacion dos eventos
- Programas, folletos e material para os asistentes ao evento
- Catering para eventos

O listado non ten caracter exhaustivo.

3. No caso de adquisicion de bens de equipamento, ou a contratacidon de servizos ou
subministraciéns e materiais, cando o importe do gasto subvencionable iguale ou supere
os 15.000 euros mais IVE no global do proxecto para un mesmo provedor, deberdn
achegarse un minimo de tres ofertas de diferentes provedores, con cardcter previo 3
contratacién do compromiso para a prestacion do servizo ou a entrega do ben, agds que
polas slas especiais caracteristicas dos gastos non exista no mercado suficiente nimero
de entidades que os presten ou subministren. Estas excepcidns deberan xustificarse. A
eleccidn entre as ofertas presentadas realizarase de conformidade con criterios de eficacia
e economia e achegarase unha memoria xustificativa cando a eleccién non recaia na
proposta econdmica mais vantaxosa.

4. Os gastos nos que incorra a CEG seran compatibles con outras cantidades publicas ou
privadas que puidese recibir, que deberan ser declaradas nas liquidacions do convenio, e
minguaran o importe total a achegar polos asinantes na mesma porcentaxe que achegan
ao convenio. En ningln caso a contribucién do Igape aos fins do convenio superard o 90%
do gasto subvencionable, unha vez detraidas as devanditas cantidades.

CUARTA.- OBRIGA DAS PARTES

1. A CEG queda obrigada a realizacidon do obxecto do presente convenio, e a realizar todas
as actividades precisas para que as actuaciéns do convenio se desenvolvan correctamente,
comprometéndose a:

- Organizacién, coordinacién e desenvolvemento das actividades necesarias para a
execucion de todas as accidns previstas ben cos seus propios medios e persoal, ou
contratando os servizos e subministros necesarios para levar a cabo tal fin.

- Achegar un total de vinte mil cincocentos euros (20.500,00€) para o
cofinanciamento das actuaciéns recollidas na clausula segunda.

- Someterse a inspeccion e control do Igape co obxecto de supervisar o cumprimento
das actividades previstas no convenio e que permitan a esta a sua xustificacion
financeira.

- Cumprir as normas sobre confidencialidade de datos previstas na Lei organica
3/2018, do 5 de decembro, de proteccion de datos persoais e garantia dos dereitos
dixitais.

- Asumir o compromiso de difundir o financiamento do Igape en todo tipo de
publicidade, informaciéon e material relativo & execuciéon das actividades deste
convenio, con suxeicién as normas da sua imaxe corporativa. Deberd respectar o
manual de identidade corporativa da Xunta de Galicia vixente na data da sinatura
do convenio e, ademais, adaptarse aos cambios posteriores que se puideran producir
no manual. Sempre se tera como marca principal en todo o material a Xunta de
Galicia podendo incluir como secundaria a imaxe da CEG.

- Achegar a informacion que lle sexa requirida pola Intervencién Xeral da Comunidade
Auténoma, o Consello de Contas e o Tribunal de Contas no exercicio das suas
funcidns de e control do destino do investimento.

2. Compromisos do IGAPE:
- Colaborar no financiamento do custo das actuacidns previstas a través da concesion
dunha subvencién maxima de douscentos mil euros (200.000,00 €).

QUINTA.- XUSTIFICACION E PAGAMENTO

Conforme ao estipulado no artigo 60 do Decreto 11/2009, do 8 de xaneiro, polo que se
aproba o regulamento da Lei 9/2007, do 13 de xufio, de subvencions de Galicia, Igape,
efectuard o pago da cantidade estipulada no convenio & CEG previa comprobacién da
realizacién do obxecto do convenio e validada a documentacion xustificativa presentada en

Igape.

En todo caso, s se considerara gasto realizado o que fose efectivamente pagado durante
o periodo de execucidn, sempre que se respecten os prazos de pago previstos na normativa
sectorial que lle sexa de aplicacion ou, na sta falta, nos establecidos na Lei 3/2004, do 29
de decembro, pola que se establecen medidas de loita contra a morosidade nas operacidns
comerciais, en aplicacion da Lei 18/2022, do 28 de setembro, de crecemento e creacion de
empresas.

Exceptuanse desta regra xeral aqueles gastos cuxos pagos deban efectuarse nun momento
posterior por axustarse aos calendarios de recadacién, como os ingresos @ conta do IRPF
ou cotas de seguros sociais liquidables con posterioridade & data de xustificacion. A
entidade subvencionada quedara obrigada a presentar os documentos acreditativos do seu
pago antes de finalizar o mes seguinte ao que o beneficiario lle corresponda liquidar eses
gastos.

O financiamento do IGAPE realizarase a medida que se xustifiquen os gastos realizados
pola CEG sobre os gastos sostidos, mediante certificaciéns trimestrais. As ditas
certificacidéns presentaranse durante os 10 dias seguintes a finalizaciéon de cada periodo,
excepto o ultimo trimestre, cuxa xustificacion podera presentarse, como maximo, ata o 15

de novembro de 2024 na primeira anualidade e ata o0 15 de novembro de 2025 na segunda,
ambas datas incluidas.

Segundo o establecido no artigo 62.2 do Regulamento da Lei 9/2007, do 13 de xufio, de
subvencions de Galicia o importe conxunto dos pagos a conta que no seu caso se
concederan non podera ser superior ao 80% da porcentaxe subvencionada correspondente
aos pagamentos xustificados, nin excedera da anualidade prevista en cada exercicio
orzamentario.

Neste suposto eximese a CEG da obriga de constituir garantia, previa autorizacion do
Consello da Xunta de Galicia, segundo o establecido no artigo 67.4 do Decreto 11/2009.

A liquidacién final quedara pendente da xustificacion final do Convenio.

A presentaciéon farase de forma telematica na sede virtual do IGAPE na paxina
https://www.igape.gal/gl/oficinavirtual en particular, a través do cédigo de procedemento
PEOO1, achegando copias dixitalizadas da documentacion que a continuacion se relaciona:

1. Memoria xustificativa do cumprimento das actuaciéns contempladas neste convenio,
indicando as actividades desenvolvidas, os resultados obtidos e as incidencias mais
significativas acompafiadas, cando a natureza do gasto asi o requira, de fotografias,
lista de sinatura de asistentes ou outras evidencias similares.

2. Memoria econdmica xustificativa do gasto nas actuaciéns realizadas que contera:

a) Certificacién expedida pola CEG do total dos gastos realizados no periodo
imputable ao convenio acompafiada dunha memoria econdmica con relacion
clasificada dos gastos imputables, identificando concepto, acredor, documento,
importe e data de emision e data de pagamento.

b) Xustificacion dos gastos subvencionables: facturas ou documentos de valor
probatorio equivalente no trafico xuridico mercantil, ou con eficacia administrativa,
incorporados & relacion clasificada de gastos.

c) Xustificacion dos pagamentos: transferencia bancaria, certificacién bancaria
orixinal ou extracto de pagamento. Non se aceptardn pagamentos en efectivo.

d) Xustificacion, de ser o caso, doutros ingresos, publicos ou privados, obtidos para
financiar as actividades, que non poderan superar o0 100% do seu custo total.

e) Cando na contratacién de servizos o importe sexa igual ou superior a 15.000 €
mais IVE requiriranse tres ofertas de distintos provedores, con caracter previo a
contratacién do servizo, e xustificarase a seleccion do provedor se non é o mais
econdémico.

f) Custos salariais (incluidos SS) das persoas contratadas ad hoc e do persoal
propio asignado, ndminas mensuais, documento de pagamento, entrada de cotas
sociais e ingresos, se é o caso, das retencions do IRPF que resulten de solicitude.

g) Desprazamentos por medio de transporte publico ou vehiculo propio:
certificacion do secretario xeral da CEG dos desprazamentos realizados no
desenvolvemento do proxecto, o seu pagamento pola CEG aos técnicos
correspondentes, xuntando os tickets ou recibos de transporte publico ou as follas
de liquidacion por desprazamento en vehiculo propio.

3. Certificacions expedidas polas respectivas Administraciéns Publicas nas que se acredite
que a CEG estd ao corrente nas suas obrigas tributarias e coa Seguridade Social, asi
como a acreditacion de non ter pendente de pagamento ningunha outra débeda, por
ningun concepto, coa Administracién publica autonémica ou autorizacién para que a
Xerencia do IGAPE realice estas consultas polos seus propios medios.

4. Declaracion expresa da CEG de que as persoas ou entidades subcontratadas para as
actividades non estan relacionadas con ela (o mero feito de ser empresa asociada & CEG
non implica vinculacion algunha).

No caso de estar exento de IVE, documentacion xustificativa da exencion.

Declaracion de titularidade da conta bancaria onde se vaian realizar os pagamentos.
Calquera outra documentacion ou material que considere necesario presentar para
unha mellor xustificaciéon das actuaciéns obxecto deste convenio.

Now

En todo caso, o IGAPE resérvase o dereito de solicitar toda a documentacion que se
considere necesaria en relacién coa execucién das actuaciéns obxecto deste convenio, e
calquera outra que considere oportuna para a correcta xustificaciéon dos gastos e o seu
pagamento.

Procedera a reducion do financiamento concedido cando as actuacidns desenvolvidas e
xustificadas non acaden os importes dos gastos xustificables, ou o financiamento adicional
obtido, se é o0 caso, sumado as axudas do IGAPE supere os custos acreditados, e sempre que
esta reducién non implique o incumprimento dos obxectivos do programa.

A CEG mantera a disposicion do IGAPE ou de calquera organismo publico con capacidade
de fiscalizacién da Comunidade Autéonoma de Galicia, como Intervencion Xeral, Tribunal de
Contas, Consello de Contas e os 6rganos de control da Comisién Europea, todos os
documentos xustificativos dos gastos e ingresos obtidos para a sia comprobacién in situ,
ben por medios propios ou por medio dun auditor externo.

SEXTA.- ACTIVIDADES DE DIFUSION, DIVULGACION E FORMACION

A CEG comprométese a difundir e promocionar entre os seus asociados, tanto a sinatura
do presente convenio, como as actuaciéns que se desprendan do mesmo, para desta
maneira axudar ao seu mantemento e crecemento.

As actividades deberan cumprir as normas establecidas no manual de identidade
corporativa da Xunta de Galicia, dispofiible para a sua descarga no seguinte enderezo:
https://www.xunta.gal/identidade-corporativa/descarga-do-manual.

As actuacidns previstas neste convenio realizaranse preferentemente de forma presencial.
SETIMA.- INDICADORES DE RENDEMENTO E RESULTADOS

Para medir o impacto do plan estratéxico proposto, estableceranse os seguintes KPIs
especificos:

a) Numero de novas empresas rexistradas

b) Numero de empresas que reciben asesoramento.

c) Numero de empresas galegas que se presentan a Eol

d) Numero de empresas beneficiarias dos talleres formativos.

| | Obxectivos 2024 - 2025 |

Empresas novas rexistradas 50
Empresas que reciban asesoramento 120
Presentacion de Eol 30
Empresas beneficiarias dos talleres 60
formativos


https://www.xunta.gal/identidade-corporativa/descarga-do-manual

OITAVA.- VIXENCIA E CAUSAS DE RESOLUCION

O presente convenio entrara en vigor o dia da sua sinatura e terd duracién ata o 30 de
decembro de 2025.

O convenio extinguirase polo cumprimento das actuacidéns que constitien o seu obxecto ou
por incorrer en causa de resolucion.

Seran causas de resolucion do presente convenio procedendo ao reintegro, total ou parcial,
da axuda percibida e dos xuros de mora correspondente dende o0 momento do pagamento da
subvencion ata a data na que se acorde a procedencia do reintegro, as determinadas no artigo
33 da Lei 9/2007, do 13 de xufio.

En especial, son causas de resolucion do presente convenio as seguintes:

e O vencemento do prazo do convenio sen ter acordado a sta prérroga.

e 0O acordo unanime de todos os asinantes.

e O incumprimento das obrigas e compromisos asumidos por calquera dos asinantes.
Neste caso, calquera das partes podera comunicarlle ao incumpridor a obriga de cumprir
nun prazo de 10 dias habiles as obrigas ou compromisos que se consideren incumpridos.
Este requisito sera comunicado @ Comisién de Seguimento do Convenio e as demais
partes asinantes. Se transcorrido o prazo sinalado no requirimento persiste o
incumprimento, a quen o dirixiu comunicara as partes asinantes a concorrencia da causa
de resolucidn e o acordo entenderase resolto.

e Por resolucion xudicial que declare a nulidade do convenio.

e Causas excepcionais que requiran unha modificacidn substancial do seu obxecto.

e Imposibilidade de execucidon por circunstancias excepcionais que impidan o
cumprimento dos compromisos adquiridos con ela.

e Por calquera outra causa distinta das anteriores previstas no convenio ou noutras leis.

O incumprimento total dos fins/obxectivos do convenio, determinado a través dos
mecanismos de seguimento e control, da realizacion do gasto subvencionable ou da obriga
de xustificacion, seran causa de perda do dereito ao cobramento ou de reintegro total da
subvencion.

Se cando concorra calquera das causas de resolucion do convenio existen actuacions en curso
de execucion, as partes, a proposta da Comisidon de Seguimento do convenio, poderan acordar
a continuacion e finalizacién das actuacions en curso que consideren oportunas, establecendo
un prazo improrrogable para a sua finalizacion, transcorrido o cal deberd realizarse a sua
liquidacion.

NOVENA.- COMISION DE SEGUIMENTO DO CONVENIO

Co fin de facilitar a execucion e desenvolvemento deste convenio, asi como o seguimento
do cumprimento das suas estipulacions, constituirase unha comisiéon que actuard como
organo de vixilancia, interpretacion e control do establecido neste convenio e que estara
integrada polos seguintes membros:

e 1vogal do IGAPE, que actuara como presidente.

e 1vogal da CEG, que actuaran como Secretario.

A comision estara presidida por un dos representantes do Igape.

En todo o non especificamente previsto sobre o funcionamento desta comisién, serdn de
aplicacién as normas sobre 6rganos colexiados previstas no capitulo Il do titulo Preliminar da

Lei 40/2015, de 1 de outubro, de réxime xuridico do sector publico, e na seccion Ill, capitulo |,
titulo | (artigos 15 e seguintes) da Lei 16/2010, de 17 de decembro, de organizacion e
funcionamento da Administracién xeral e do sector publico autonémico de Galicia. A propia
comisién, unha vez constituida, decidird o réxime das suas reuniéns.

As partes poderan modificar por mutuo acordo a composicién da comisién. O acordo de
modificacién incorporarase como addenda ao convenio.

DECIMA.- MODIFICACIONS DO CONVENIO

O presente convenio podera ser obxecto de modificacién cando tefia como finalidade o logro
dos obxectivos de estabilidade orzamentaria e sustentabilidade financeira. A devandita
modificacion tera por obxecto a reducién do volume das obrigas ou a ampliacién do seu prazo
de execucion.

Toda alteracién nas accions a realizar, agas as sinaladas no paragrafo anterior, deberd ser
obxecto de autorizacion polo Igape e formalizarase mediante a correspondente addenda ao
presente convenio, consonte o artigo 35 do Decreto 11/2009, do 8 de xaneiro, polo que se
aproba o Regulamento da Lei 9/2007, do 13 de xufio, de subvencions de Galicia.

UNDECIMA.- PUBLICIDADE E AUTORIZACIONS
A CEG da consentimento expreso a Igape para:

a) O tratamento necesario dos datos relevantes deste convenio e a sua publicacion na
paxina web do Igape, asi como no Diario Oficial de Galicia, coas excepcidns previstas no
artigo 15.2° d) da Lei 9/2007, do 13 de xuiio, de subvencidns de Galicia.

b) Incluir e facer publico, a través do Portal de Transparencia e Goberno aberto e nos
rexistros regulados polo Decreto 132/2006, do 27 de xullo, polo que se regulan os rexistros
publicos de axudas, subvencidéns e convenios e sanciéns, os datos referidos ds axudas e
subvencions recibidas ao abeiro do presente convenio.

c) O cumprimento do disposto no artigo 20 da Lei 38/2003, do 17 de novembro, xeral de
subvencidns polo que a informacién relativa ao convenio requirida no ordinal oitavo do
devandito artigo 20 sera comunicada a Base de datos nacional de subvenciéns (BDNS).

DUODECIMA.- INEXISTENCIA DE RELACION LABORAL

A sinatura deste convenio non supora relacion laboral, contractual ou de outra indole entre
os profesionais que desenvolvan as actividades obxecto do presente convenio e calquera
das entidades publicas asinantes do presente convenio.

DECIMO TERCEIRA.- PROTECCION DE DATOS PERSOAIS

En virtude do disposto no artigo 26 do Regulamento (UE) 2016/679, xeral de proteccion de
datos (RGPD) e da Lei organica 3/2018, do 5 de decembro, de proteccion de datos de caracter
persoal e garantia de dereitos (BOE no 294, do 6 de decembro), se algunha das partes
accede a datos persoais contidos en ficheiros titularidade da CEG, adquire a condicién de
xestor de datos e comprométese a:

e Non utilizar nin tratar os datos persoais para fins alleos a execucién do presente
convenio, non comunicar os datos en ningun caso a terceiros, nin sequera para a sua
conservacion e, en especial, non reproducir, publicar ou difundir ningunha informacién
sobre os mesmos os datos.

e Garantir o cumprimento das medidas de seguridade establecidas, asi como a sua
correcta implantacién.

e Ao final da relacion, por calquera motivo, os datos persoais aos que tiveran acceso as
demais partes deberan ser destruidos ou devoltos & CEG, incluido calquera soporte ou
documento.

O incumprimento destas obrigas fai que os restantes respondan das infracciéns cometidas
coma se ocupasen o posto de responsable do tratamento.

O IGAPE responde ante a CEG do cumprimento destas obrigas por parte das persoas que,
pola sua representacion, participen de calquera forma na execucién do presente convenio.

DECIMO CUARTA.- NATUREZA E RESOLUCION DE CONFLITOS

O presente convenio ten caracter administrativo e asinase ao abeiro dos artigos 19.4 e 26 da
Lei 9/2007, do 13 de xufio, de subvencidns de Galicia, rexéndose para os seus efectos polo
establecido nas suas clausulas e polas previsions do Decreto 11/2009, de 8 de xaneiro, polo
que se aproba o regulamento do citado texto legal.

Ambas partes comprométense a resolver de comun acordo, ante a Comision de Seguimento,
calquera controversia que puidera suscitarse sobre a interpretacion ou execuciéon deste
convenio.

O Igape ostentara as potestades especificas derivadas da relacion xuridica

subvencionadora. Os actos ditados en exercicio das devanditas potestades seran de
coflecemento e competencia da Orde Xurisdicional do Contencioso-Administrativo.

E en proba de conformidade, as partes asinan o presente convenio o 18 de xufio de 2024.

Polo Instituto Galego de Promocién Pola Confederacién de Empresarios de
Econdémica Galicia
Covadonga Toca Carus Juan Manuel Vieites Baptista de Sousa

